
© Fotograffa portada: As autoridades locais renunciaron ds celebraciéns tradicionais ante a
morte de miles de palestinos inocentes na franxa. Autora: Maya Siminovich 2023

A foto que fala

“Hydra, un lago
subterrdneo descuberto este
ano no interior da sima de
Aradelas, no Xeoparque do
Courel”

Miis informacién:
https://www.gciencia.
com/medioambiental/

descubertos-dous-

quilometros-de-galerias-
na-cova-mais-profunda-de-
calicia/

O trasno

Daniel Lépez Mufioz

Malo malote, puro machote

Benqueridos nadaleiros e nadaleiras.

Recibide esta cartifia de Nadal, cos
pés na actualidade (e con titulo medio
prestado dun chiste incorrecto de hai
ben anos).

Nunca vos chamaron “buenis-
tas”? (“boistas” en galego, suponse),
mentres botaban un sorriso a medio
camifio entre o sarcasmo e a supre-
macia filoséfica? Por exemplo, se vos
mostrades abertos ao encontro entre
civilizacidns, tradicions e relixions,
como antidoto da guerra; se se vos
ocorre dicir que se pode educar para
a paz, ou, como diciamos en tempos,
que “a solidariedade é a tenrura dos
pobos”. Se porfiades en que hai que
pagar impostos e que no servizo publi-
co predomina, con todo, a xente dedi-
cada e honesta sobre os chupdpteros.
Ou simplemente se procurades o lado
bo dese vecifio ou desa colega da que
todo o mundo pon distancia.

Nos coles e institutos habia, hai,
malotes. Esbardalleiros, lideres de ca-
tro mais, abusodns, lefieiros no futbol,
precoces sexuais, amigos do alleo,
pequenos estafadores, iniciadores no
prohibido. Despois non era para tanto.
Era un xogo de rol. Pero os malotes
non eran queridos. Eran temidos e, en

gran medida, marxinados. Non saian
delegados de curso.

Nalgiin momento do noso “avance
civilizatorio”, algo rompeu. Debeu ser
o timdn. Barco a valga. Foi aos poucos.
Se cadra comezou a ser serio coa ex-
plosién de certas televisidns privadas.
Os reality e os faladoiros infames,
dedicando horas e horas a facer espec-
taculo da maldade, da insolencia, da
groseria, da infidelidade, da falta de
empatia, do odio. A naturalizar o mal.
O pequeno mal que, fura que fura, nos
prepara para o Mal.

Mauro Entrialgo, ilustrador vasco,
acaba de publicar, “Malismo”. E expon
como, o que era antes reprobable,
hoxe “vende”. Pon exemplos concre-
tos: “Un alcalde presume de que non
vai facer nada por aqueles estudantes
e traballadores que non poden acce-
der a unha vivenda digna. Insultar a
unha minoria ou opofierse 4 Axenda
2030 é unha tendencia na propaganda
politica actual. Nos concursos televi-
sivos acéptase a figuras de poder que
humillan aos concursantes. O novo
cristianismo neopentecostal que trun-
fa nos barrios xa non é unha relixidn
de amor sendn de odio ao diferente.
Os soldados sionistas transmitiron con

orgullo probas audiovisuais dos seus
propios crimes de guerra”.

Por iso reivindicamos a rebelién da
sinxeleza e da festifia espontanea da-
quel cortello nas aforas de Belén. Un
relato fundante do mellor cristianismo.
A bondade como horizonte, o Deus-pe-
quenino, o extraordinario no ordinario.

Feliz Nadal, logo, e non vos fiedes
dos Herodes Antipas nin Trumptipas,
nin de ninguén que esbardalle contra
da tenrura, a inocencia e a compaixén,
tamén politica, coma maneira de estar
no mundo.

© Foto de Ignacio Rafael, publicada en gCiencia



Editorial o Eitial
Negar o cambio climatico, mata

Os fendmenos adversos seran cada vez mais extremos. Non é cuestion de opinidns ou de
crenzas. O planeta esta superando o limite acordado en Paris (2015) dos 1,5 graos centigra-
dos de quecemento?. Se a temperatura do mar sobe como esta subindo, as dinas e furacans
teran outra dimension e os alagamentos seran a nova normalidade; se o ambiente quence
e seca, os incendios do veran seran “doutra xeracion”, indomables; se en certas areas chove
poucas veces pero dunha maneira furiosa, a calor, as secas e a erosion converteran as zonas
mediterraneas en desertos e as zona atlanticas en mediterraneas. Fauna marifia e terrestre,
praias, cidades ribeiras, zonas inundables... toda a contorna natural e humana vese afectada.
Xa mesmo, agora. E nos paises pobres, con peores efectos.

Alguns decidiron non velo. A maioria non fixo os deberes a tempo. Hai que seguir insistindo
na contencién do cambio, pero xa estamos noutra fase: a de prepararnos para os efectos desa
suba de temperaturas que non fomos quen de parar. Estan os nosos gobernos preparados? E
unha pregunta retdrica a vista do acontecido no Pais Valencia e a maneira en que foi xestiona-
do polo seu goberno autonémico. E mdis ainda, agrandando o foco, coas ameazas de Donald
Trump, quen ten negado reiteradamente que o cambio climatico sexa un problema, a pesar
de ser elixido nun ano no que se rompen todos os rexistros de que-

cemento global, Agora toca anticipar
0 292 Cumio sobre o clima, en Baku (Acerbaixan), celebrouse 2 f
entre urxencias e temores. Entre os expertos e cientificos hai de- ds CataStrO €s €

bate. Hainos que mantefien que non hai esperanza de alcanzar un .
clima seguro sen unha acciéon substancial de Estados Unidos, China, preVII” 0S S€us

Europa. Outros cren que o obxectivo estd vivo, que é posible que efeCtOS Estén 0S

a Unidn Europea e China intensifiquen o seu liderado para cubrir o

baleiro dos Estados Unidos. nosos gobernos
Negar o cambio climatico custa vidas. Non sé implica non pofer 9

os medios e sistemas de alarma e prevencion necesarios, senon, preparados .

ademais, seguir apostando polos combustibles fésiles, por un urba-

nismo depredador, un turismo non sustentable, unha agro-industria intensiva, contaminante

e malgastadora da auga e unha realidade forestal caracterizada, como no caso galego, polo

abandono e o monocultivo desleixado do eucalipto, no canto de procurar, como se propon

nas paxinas centrais deste numero, o coidado e a diversificacidon, con medidas basicas e con-

cretas a medio prazo como a recuperacion de soutos, a ganderia en extensivo ou a madeira

de calidade.

Non. Non son tempos para gobernar — ou facer oposicién- pensando sé nas proximas elec-
cions.

1 -. Asi o sinala, entre outros, Rob Jackson, cientifico climatico da Universidade de Stanford, que preside o Global
Carbon Project, que rastrexa as emisiéns mundiais de didxido de carbono

Carlos Véazquez G.

Amiguinos si...

“ESTAMOS TOCANDO O FONDOQO”

Coido que a mifia xeracidn, e segura-
mente as duas ou tres xeracions se-
guintes —nadas tras a Guerra Civil—,
tifamos a conviccidon intima e xeral de
gue a nosa vida ia ser indefectiblemen-
te mellor ca a dos nosos pais e avos.
Pola contra, as xeracions posteriores,

e nomeadamente as da mocidade ac-
tual, saben e senten que a suda vida vai
ser peor ca a dos seus proxenitores.
Nés viviamos confiados na certeza dun
futuro luminoso; eles sofren, descon-
fiados, a escuridade do seu porvir.

Aquel berro de “democracia e li-
berdade”, que nos tardaban pero que
viamos vir, trazaba o camifio venturoso
cara ao noso futuro. Seguramente por
iso non dubidamos en pagar calquera
prezo por conseguilo, convencidos de
gue a democracia formal, a liberdade e
o exercicio dos nosos dereitos non po-
derian producir outra cousa, mais cedo
ca tarde, que a vixencia dos intereses
obxectivos das maiorias, da cidadania.

Pasado medio século, estamos a
comprobar que os “intereses obxecti-
vos” das maiorias sociais, da cidada-
nia, non estan garantidos automatica-
mente, polo menos a curto ou medio
prazo, polo mero exercicio formal da
democracia. Esta comprobacion coido
que estd a producir un desencanto
e desconcerto xeral que apunta a
desatar unha crise dos sistemas ou
modelos democraticos actuais. Talvez
sucede isto porque esquecemos ou
non tratamos axeitadamente o con-
cepto psicoldxico e socioldxico da alie-
nacion, descrito por Marx ou Marcuse,
e que se produce cando se distorsiona
a propia natureza humana ata o punto
de lograr que as persoas sexan alleas
ao mundo real en que viven. Aliena-
cion inducida desde poderes facticos,
econdmicos e capitalistas que xogan
con vantaxe no seo do propio sistema
democratico.

Velai a explicacidn do apoio —que tanto inquieta ou asombra— de
amplas capas sociais a formacions politicas radicalmente contrarias as
aspiracions e aos intereses obxectivos das maiorias, da cidadania. E
por iso tantas persoas, en contra dos seus intereses individuais e co-
lectivos, votan a Se Acabd La Fiesta, a VOX, ao PP ou, moi lamentable-
mente, ao esperpéntico Donald Trump.

A esperanza dos optimistas irredutibles é que a realidade sempre
acaba por imporierse, que cada vez son mais as persoas e mais amplas
as capas sociais refractarias a alienacion, e que esta xente é a mellor

dotada para xestionar a socieda-
de, polo que serd irreversible o
fracaso e a derrota das dereitas
extremas e do neoliberalismo,
incapaces de dar resposta ade-
cuada aos problemas sociais, eco-
noémicos e medioambientais que
ameazan a especie humana.

Para os mais realistas, com-
partindo esta esperanza —que é
o derradeiro que se perde—, o

esperanza

dos optimistas
irredutibles é

a realidade sempre
acaba

que

nor 1Impoiierse

problema estd en que non se sabe se dara tempo, pois os problemas
que urxe abordar son tan graves como perentorios. Estiman que, sen
unha forte mobilizacién espelida, social, politica e global, non haberia
remedio posible; e que, en todo caso, cdmpre asumirmos que vivimos
e viviremos tempos escuros, dificiles e incluso violentos, que serd pre-

ciso afrontar.

En definitiva, como cantaba Paco Ibanez:

“Nuestros cantares no pueden ser

sin pecado un adorno;
estamos tocando el fondo,
estamos tocando el fondo.”



As politicas migratorias disparan a dar.

Deturpan sofos e risas
coma quen non ve.

As politicas migratorias disparan a matar.

Non andan con cdlculos maquilladores,
destrien vidas coma quen respira.

As politicas migratorias disparan a dar.
Non rescatan dignidade,

0 Unico humano posible.

Aniquilan posibilidades

coma quen bombardea dereitos.

As politicas migratorias disparan a matar.

Non acubillan nin unha esperanza;
esmagan resistencias insubmisas
coma quen saquea corpos

e territorios.

As politicas migratorias disparan a dar.

Non reciben o que expulsan;
matan a punta de decreto,
externalizacidns,

dispositivos de control,

coma quen oe chover no norte.

As politicas migratorias disparan a matar.

0O noso escudo...
entretecer apertas.

Koldobi Velasco

Benquerido Santo Antén:

Xa hai tempo que non parolamos un chisco,meu.
Ti andas nas tdas e eu ando nas mifias, dirasme.
Pero ben sabes que entre a xentifia de aqui e a
xentifia de ai non hai, non deberia haber, dife-
renza de intereses. Eu, desde logo, non me sinto
téndoa contigo nin con toda a vecifianza dese teu
fogar especial.

Pois xa sabes como andamos por aqui. Seguro
que lle dariades boa acollida a esa xentifia va-
lenciana que, por causa da ditosa DINA, se viu
forzada a cambiar de morada. Este noso mundo
¢ asi: moita fraxilidade por mor da natureza, que
é como ¢&; moita fraxilidade polos abandonos da
xente, que non sempre facemos as cousas ao dere-
ito; moita fraxilidade tamén polos gobernos que
temos, que, no canto de prever, coidar, implicarse
a tope para abreviar polo menos os males inevi-
tables, as veces desenténdense e despois son moi
dados a darlle mil voltas ds cousas para que non
se lles vexa o cu ao aire.

Pero ben, 0 noso sufrimento, con ser grave abon-
do, queda moi lonxe do sufrimento que padecen
os palestinos polos gravisimos abusos de todo
tipo que reciben dos xudeus. Quen o habia pensar
de quen sufriu tanto agravio, tanto sufrimento e
tanta morte por seren simplemente xudeus! Su-
pofio que por ai estaredes aleutos (alucinando)!
Mira ti, quen tanto se cria pobo de Deus!

A xente temos a conciencia de que as nosas

sociedades —as que nos chufabamos de sermos
democrdticas, daquela maneira!— imos de cabeza

eto do Santo Anton

cara a réximes autdcratas, con certa aparencia de legalidade. Sabes
que Trump -si, si, ese de quen vOs sabedes tantas cousas, e vaia
cousas!- vaise facer xefe de medio mundo. Mifia maicifia querida,
a que nos vén enriba!

E asi andamos, no medio de tantas cousas desacougantes, procu-
rando atopar paz, sosego, esperanza, volvendo unha e outra vez a
esa chamada fonda de humanidade que levamos inserida no noso
corazon, nas nosas entrafias. Confiando en que quen nos fixo per-
soas humanas, humanitarias, nos sostefia na aposta, sabendo, iso
si, que a mesma palabra humanidade —tan fermosa e pretensiosa—
vén de “humus’ terra, para que saibamos desconfiar de arrogan-
cias estériles.

Unha aperta, amigo. Recordos pola casa. Non demores en con-
testarme, que me tardan as tdas lifias! Paz e ben! Bo Nadal!

O peto comun

Josecho de la Torre Culler

Javier Gomez Noya!

Non € esta unha revista deportiva nin adoi-
ta tocar aspectos relacionados con este dmbi-
to, supofiemos tamén porque o deporte hai 40
anos non era o que hoxe cofiecemos, pero creo
que este Peto ben merece achegarse ao deporte
para deixar un pequenifio recofiecemento a un
deportista que levou a Galicia por todo o mun-
do: o triatleta Javier Gémez Noya.

Resulta que este outono decidiu retirarse do
deporte de alto nivel porque, aos 41 anos, xa
non se pode seguir o ritmo que isto esixe e por-
que, despois de tanto tempo de aqui para ala
competindo no triatlon (nadar, bicicleta e ca-
rreira a pé), suponse que un tamén quere gozar
da vida e da familia con mais tranquilidade.

Non entraremos en logros deportivos, nin
sequera se ¢ o mellor da historia, pero compre
lembrar certos detalles relevantes. Seguindo a
estela doutro galego, Ivin Rafa, deron a cofie-
cer o triatlon e hoxe un nimero importante de
rapazada por toda Galicia practica este depor-

pién de Europa. Amosou que con esforzo, sacrificio e coidandose
moito, se achega 4 mellor version dun mesmo.

Iso non lle quitou compatibilizar o adestramento coa sia banda
de rock ou correr en rallys. En 2013 gafiou o premio Leixaprén,

te. recofiecéndolle a defensa e promocion da lingua galega, ademais de

Retiraronlle a licenza por un problema de co-
razén no ano 99 e, tras mover vento e marea,
logrou demostrar que podia competir, recupe-
rando a licenza anos despois. Nese tempo non
deixou de adestrar e, a0 ano seguinte, foi cam-

participar en innumerables eventos sociais. Naceu en Basilea, cre-
ceu en Ferrol, fixose campion en Pontevedra, percorreu o mundo e
nunca abandonou Galicia. Amosou sempre 0 apego a esta terra e
humildade por riba de todo éxito.

Parabéns, Gémez Noya!!!

Rumores de esperanza

Xan Guillén Vizquez

Hai xestos que valen mais que palabras. Hoxe vou falar-
che de dous xestos ben fermosos, que falan de quen os fai.

Primeiro xesto. Cdritas Burgos rexeita unha subvencién
do Concello de Burgos, gobernado polo PP e Vox, porque
Vox puxo como condicién que non se subvencionase a
aquelas ONG que axudan aos inmigrantes. A dignidade non
se compra. Por moito que o importe da subvencién vifiese
moi ben para o labor de Caritas, hai lugares onde non se
debe entrar. Non todo vale para axudar ao préximo.

Segundo xesto. Todos vimos arrepiados as consecuencias
da DINA en terras mediterraneas. Todos vimos o ananismo
politico dos lideres dos grandes partidos estatais botdndose
merda co argumento de “e ti mdis”. Pero tamén vimos o
labor do voluntariado. Tamén vimos o bo facer dos empre-
gados publicos (bombeiros, policias, militares, médicas...),
indispensables sempre, tamén nas catdstrofes. Se cadra,

o que non viches foi a forte aperta entre dous senadores
valencianos, un do PSOE e outro do PP, que pasaron por

riba das directrices do partido e deixaron a loita para chorar

xuntos nunha aperta.

Grazas a Caritas pola sua dignidade. Grazas aos volun-
tarios e empregadas publicas polo seu esforzo. Grazas aos

politicos que son, por riba de todo, persoas.

Beatriz Cedrén

En Galicia, no norte de Portugal, asi como en
Asturias, Euskadi e no norte de Castela e Ledn,
estan asentadas 175 especies de PLANTAS

XAIME VARELA
SIEIRO, mestre de Lingua
e Literatura, presentou
unha investigacion sobre
Cruz Risco, cineasta
pioneira do cinema
galego. Muller moi
creativa e critica, traballou
como directora e como
técnica de cine. Nun dos
seus documentais, Por que
marchamos (1978), tratou
a emigracion galega nunha
peza que codirixiu xunto

con outras tres mulleres

INVASORAS, segundo recolle un estudo

liderado pola Universidade de Oviedo. Delas, mais.
img.lavdg.com

37 causan graves impactos ambientais e
socioecondmicos, como a acacia, a ufia de
gato e a herba da pampa. Para estas especies,
o estudo recomenda o desenvolvemento de
plans de xestion para o control poboacional e a

restauracion dos habitats naturais.
uniovi.es

Entre Bueu e Moaia, no monte
Ermelo, habita un mineral que

ata agora era descoiecido no
planeta. Agora, xa con nome e
convenientemente descrito, a
ERMELOITA forma parte do
catalogo de especies minerais
aprobado pola Asociacion
Internacional de Mineraloxia. A este
descubrimento compre engadir
dous quilémetros de galerias e
pozos virxes na cova mais profunda
de Galicia: a sima de Arandelas, nas

montafias do Courel.
minariasostiblgg

Nomes e Voces é un proxecto
da USC que busca recuperar
a memoria das persoas
represaliadas durante a
Guerra Civil. No marco do
proxecto, que recibiu o
Premio da Critica de Galicia,
elaborouse un fondo de
gravacion para a memoria
oral da guerra e unha base
de datos que recolle os
nomes das vitimas, tanto as
persoas asasinadas como as

desaparecidas e as presas.
nomesevoces.net




Houbo que levalo enganado,
dicindolle que a homenaxe &

que ia era a doutro compainieiro.
Foi esta a maneira de facerlle
chegar o amor que lle tefien na
montafia a RAMIRO, o cura de
Cervantes, ese amor que el pon
no cerne das suas acciéns. No acto
de recofiecemento a Ramiro por

parte da Cooperativa A Carqueixa Como non a admitiron na escola, os seus
participaron outras entidades pais ensindronlle a ler e a escribir na casa.

da comarca, lembrando o seu Polo veran escoitaba moita musica na radio e
facer comtn, do que din que é un volveuse unha gran afeccionada. MARISOL
exemplo para todos. BRAVOS loitou ao longo da sta vida por
elprogreso.es promover a inclusion das persoas con

discapacidade, camifio que percorre no seu
libro Unha historia de superacion, desde a
polio que padeceu de nena ata converterse
en mestra, grande afeccionada 4 musica e
activista. Como recofiecemento, recibiu en

novembro o premio José Castifieira.
elprogreso.es

Negro Purpura é un documental
dirixido por SABELA
IGLESIAS e ADRIANA P.
VILLANUEVA a partir de
entrevistas realizadas en Galicia
e no norte de Portugal, e de
lecturas e outros recursos que
recolleron nun blog. Ese material
usarono como base para
elaborar o guién do documental,
que retrata a Galicia do século
XX a partir do fungo alucinéxeno
do centeo (denton, caruncho,
cornecelo), tecendo conexions
entre vecifias, multinacionais

farmacéuticas e a propia CIA.
negropurxpura.gal

DIALLO SISSOKO partiu en
caiuco de Mauritania cara as
Canarias. En Tenerife estivo nun
macrocampamento, desde onde o
enviaron a Madrid. Aos seus 21 anos,
Diallo fuxia da guerra no seu pais,
Mali. En Madrid, ubicarono no CAED
de Alcald de Henares, e foi ali onde
comezou a sentirse mal de saude,
cunha forte dor no peito e outras
molestias. Durante unha semana
tratarono con analxésicos, pero non
quedou ingresado. Sete dias despois,
Diallo faleceu sen recibir unha

atencion axeitada.
elDiario.es

Kiko G. Fontan: “O que mata o monte
é ade e”ndenua econdmica dun so
produto

10

R. Garcia

Kiko G. Fontén, especialista en
estratexias de xestién forestal

No contexto dun cambio climatico
cada vez mais implacable, Galicia
debe afrontar a urxencia de repensar
o seu modelo forestal. Pero, como
pasar das palabras aos feitos? Para
afondar neste tema, falamos con Kiko
G. Fontan, un mozo vigués amante
do rural e que conta cunha exitosa
traxectoria marcada por proxectos
que dinamizan o poder da natureza
en Galicia, asi como informes de

alta calidade para WWF sobre temas
financeiros e medioambientais.
Fontan aposta pola diversificacion
produtiva, a recuperacion de
practicas tradicionais como os
soutos e a ganderia extensiva, e

o uso de ferramentas modernas

para transformar os montes nunha
oportunidade de futuro sostible.

O especialista en estratexias de xestion forestal
sustentable considera que o uniproductivismo e falta
de xestion activa son as claves dun modelo forestal
que ameaza o futuro do rural galego

Galicia enfrontase ao desafio do
abandono das terras rurais. ¢En que
estas a traballar para evitalo? ¢ Conta-
nos o teu proxecto?

Axudo a desenvolver proxectos que
amosen que outra forma de xestionar
0s espazos naturais e forestais é posi-
ble. Unha forma onde os produtos e
os servizos derivados do monte sexan
unha escusa perfecta para habitalo,
vivilo e desfrutalo. Isto, que pode soar
moi abstracto e moi romantico, tradu-
cese en estar en contacto coas persoas
para identificar as necesidades eco-
ndémicas, sociais e medioambientais
do seu monte. Sempre en contacto co
que demanda a sociedade do mesmo.
Este traballo implica moitos proxectos,
tantos como montes hai.

¢Que papel xoga a bioeconomia nas
suas iniciativas de recuperacion de
terras e como se integra nas aldeas
modelo que estan a implementar?

Penso que a bioeconomia soa como
unha palabra baleira. Este termo sé
xoga un papel relevante se implica
xestion activa e profesionalizada do
territorio, aceptacion social, apoio as
comunidades locais, dignificacién da
funcidn social e cultural do entorno

natural... Para min, non é o “que”, se-
noén o “como” se fai.

Nos teus proxectos, a sustentabili-
dade e a economia circular son fac-
tores clave. ¢Poderias falarnos sobre
as tecnoloxias ou métodos mais inno-
vadores que estan a empregar neste
proceso?

Sen ser eu un experto técnico en
tecnoloxias aplicadas ao medio natu-

A relacion

rural-urbano debe

ser repensada

para que ningunha

morra

ral, penso que estas brindan eficiencia
a través da mellora dos procesos agro-
forestais. Un exemplo poderia ser o
proxecto que presentei na Bolsa Ensai
0 ano 2023 sobre a dixitalizacion do
estudo da titularidade da terra para a
recuperacion de soutos abandonados.
Outro exemplo é o software forestal
SINERXIA, creado por AMETLAM SL, co
que tefio unha especie de colabora-



cién. Este software, que se chama un
“xemelgo dixital”, dalle ao propietario
forestal unha simulacion exhaustiva
dos crecementos ou volumes de ma-
deira no seu monte segundo as carac-
teristicas e actuacidons no mesmo.

Hai outros problemas en Galicia,
como os eucaliptos, a enerxia edlica,
Altri, os lumes forestais... ¢ Que pode-
mos facer para afrontalos?

Para alguns son problemas, e para
outros, solucions. Esta pregunta terd
milléns de respostas. Unha por cada
persoa a que lle fagas esta pregunta.
Intento ler, escoitar, razoar, ser critico
e buscar soluciéns. Desde logo, non é
doado. Apéname moito esa continua
loita, ese continuo pofier etiquetas,
nomes e lados: ou comigo ou contra
min, ou rural ou urbano. Creo que o
maior problema é unha dependencia
unidireccional dun Unico recurso ou
ingreso. Explicome: para min, o que
mata o monte, e por conseguinte
atrapa ao propietario forestal, é que
se depende economicamente dun sé
produto: sexa madeira de eucalipto,
pagamento por concesidn edlica ou
créditos de carbono... O uniproducti-
vismo dos espazos naturais é a causa
principal do abandono.

Cando me retino con comunidades

de montes, intento exporlles un plan
de xestidon que abarque multiples pro-

dutos e servizos do monte, combina-
dos, como se dun mosaico se tratase:
recuperacion de soutos, gandaria en

extensivo, madeira de calidade, pero
tamén enerxia edlica. Eles deciden se
asi o queren.

A nivel persoal, éen que momento
un mozo toma conciencia da impor-
tancia do rural?

A mifia relacion co rural é rara. Eu
tomo o camifo contrario a Luis Zahera

A funcién cultural

do monte é
fundamental, e
estd esquecida

en As Bestas. Zahera quere comprar un
taxi para sair do pobo e ir a Ourense.
Eu quero habitar o rural nalgun mo-
mento da mifia vida. Cando reflexiono
sobre o que me leva a fixarme no rural,
penso en diversas causas. Por un lado,
desde adolescente gustadbame coller a
mochila e perderme por ai facendo ru-
tas. Desde hai catro ou cinco anos, xa
non organizo viaxes para ver grandes
cidades, sendén para ver espazos natu-
rais. Por outro lado, creo que o contex-
to no que medro é moi relevante. Eu
son un rapaz criado no rururbano de
Vigo. Vivindo a 15 minutos do centro,

Localizacién de castifieiros en
situacién de abandono para a sta
recuperacién e posta en valor.

tiven horta e galifias na casa. Ata os
21-22 anos non lle daba importancia a
iso. Agora paréceme un luxo. Ademais,
crecin en continuo contacto cos meus
avés. Uns avos que tefien o traballo da
terra no seu ADN.

Por ultimo, creo que hai unha persoa
gue marcou a mifia carreira profesio-
nal. Hai catro anos tiven a oportuni-
dade de estar no equipo asesor do
exconselleiro do Medio Rural, José
Gonzalez. Non vin nunca a ninguén
falar con tanto amor do medio rural.

El foi quen me ensinou que do medio
rural se pode vivir moi ben.

éQue che motiva persoalmente a
seguir traballando en iniciativas rela-
cionadas co desenvolvemento rural e
a sustentabilidade?

O meu traballo dalleme a opor-
tunidade de sentarme a comer con
persoas superinteresantes, que estan
desexando ser escoitadas. Poiier a te-
rra e as persoas que viven e traballan
dela no lugar que merecen motivame
moito. Ademais, debido ao meu carac-
ter, as veces peco de inmediatez. Creo
que o sector forestal non ten sentido
de cousas rapidas. Pola contra, é gra-
dual, paulatino e lento. Aprender desa
calma e dese longopracismo tamén
me motiva moito.

Galicia ten unha rica herdanza cul-
tural e natural. Que elementos desta

Entrevista

Kiko G. Fontan: “O que mata o monte
€ a dependencia economica dun so
produto

O monte galego esconde unha xea de potencialidades

cultura considera mais importantes
preservar a medida que avanzamos
cara a un futuro mais tecnoloxico e
sostible?

Precisamente falaba co meu irman
o outro dia disto. El traballa en Con-
comitentes, unha organizacién sen
animo de lucro que promove obras de
arte derivadas de problemas sociais
no medio rural. Os dous viamos que a
investigacidn e conservacion da parte
cultural-social do monte é algo ainda
por explorar. Nos mundos agrofores-
tais onde me movo estd empezando
a entrar a Iéxica da conservacion ou
preservacion dos hdbitats, como algo
gue o mercado demanda. Dentro desa
conservacion, creo que a funcién so-
cial, cultural e recreativa do monte é
fundamental, e normalmente esque-
cida. O proxecto Palcos é un magnifico
exemplo de como o sector cultural
pode facer de altofalante do patrimo-
nio rural.

Por outra banda, a sustentabilidade
xa foi inventada hai moito tempo.
Non son mais que procesos autosufi-
cientes que no pasado levaban a cabo
as comunidades rurais. As iniciativas
sustentables en Galicia céntranse en

traer o bo do pasado coas ferramentas
do futuro.

Como ves o futuro do rural galego
nos préximos 10-20 anos?

Distinto ao de agora. En primeiro
lugar, as persoas que dentro de 10 ou
20 anos vivan no rural estaran en con-
tinuo contacto coa cidade. A relacion
rural-urbano debe ser repensada para
gue ningunha das ddas morra, nin por
exceso nin por defecto.

En segundo lugar, a propiedade da
terra sufrird un cambio espectacular.
Os que tefien a terra hoxe moi proba-
blemente non estaran dentro de 10 ou
20 anos. Para que o rural non quede
sen propietarios, creo que a solucién
pasa por ter montes que, con xestion
activa, xeren ingresos para fomentar
que se coiden e se habiten. Ter unha
terra con rendas complementarias

atrae xente ao rural. E eu son o primei-

ro atraido.

E aqui onde abro o melén de quen
debe coidar ou xestionar o territorio
agroforestal. Coido que o modelo
publico de xestidon dos nosos montes
ata agora non cumpriu coas premisas
de sustentabilidade. Moitos montes
xestionados a través de convenios pu-

blicos son deficitarios, non s6 desde a
perspectiva econémica, sendn tamén
social e ambiental. Igual que nos anos
80 se desestatalizou o servizo de re-
collida de lixo mediante un concurso
transparente que permitiu a efectiva
prestacion de servizos, deberiamos ex-
plorar modelos de xestion publico-pri-
vada mais eficientes para os montes:
entidades forestais de colaboracion,
desconvenios parciais...

Hai que estar
en contacto coas
persoas para
1dentificar as
necesidades do
seu monte




Ler para Caminar

Juan Antonio Pinto Antén

84, Charing Cross Road

Corren malos tempos para o silencio,
0 sosego e a lectura nestes tempos de
ruido politico e furia de titulares. Co
balbordo na dana das redes, a X do
bufén excesivo, Instagram, TikTok, esa
arafieira que nos converte en insectos,
que nos atrapa. Cousifias que asom-
bran nun pais con mais influencers que
fontaneiros, con mais youtubers que
electricistas.

Asi que pode ser boa idea, éche
unha moi boa idea, embarcarse no
tempo demorado da correspondencia
entre unha escritora norteamericana e
un libreiro inglés. E mergullarse nunha
época na que as cartas ainda tifian
significado, antes de seren varridas por
emails e WhatsApps.

O libro 84, Charing Cross Road, que
pasou sen pena nin gloria no momento
da sua publicacidn, foise convertendo
nun libro de culto. Sen drama, sen
ficcidn, sen emocidns desaforadas. S
cartas entre unha muller norteameri-
cana coa paixon de conseguir libros e
un libreiro inglés coa paixdn de ven-
derllos. Ao fin, unha correspondencia
chea de quentura que atrapa. Onde
as distancias entre as duas beiras do
Atlantico son nada co cordén umbilical
de papel.

Van e volven as cartas a través das
paxinas deste librifio conmovedor. A
linguaxe é, en cada carta, por veces
mais intima e destaca o lugar sagrado
que ocupan, que ocupaban, os libros
nas nosas vidas. Sobre todo, e desta
volta, eses clasicos da literatura ingle-
sa, inencontrables nun pais onde pre-
dominan as présas, a Biblia como arma
e as pantallas.

Sorprende que vinte anos despois
do inicio da correspondencia, aquela
escritora tan nova, Helene Hanff, e
o libreiro, Frank Doel, sigan escribin-
dose cartas, construindo un universo
de intimidade e libros con primeiras

ediciéns e encadernacidns decentes. Son libros de segunda
man, con moitas mans na sua historia, e co arrecendo do
tempo detras.

A escritora méstrase como un personaxe directo, que di o
que pensa. O libreiro, educado e tranquilo. Vai evolucionan-
do o sentido das cartas. A literatura, ao fin, tamén é vida, e
os libros, vellos compafieiros. Mentres, a cadencia da corres-
pondencia é irregular. Poden pasar meses de silencio. Nunha
época de posguerra que petou con dureza en Inglaterra, os
libros sempre viaxan na mesma direccion. Na contraria, ds
veces, volven caixas de comida: o contexto histérico mostra

as arestas mais vecifas da vida.
Charing Cross
Road foise
convertendo nun

libro de culto

Hai unha certa nostalxia no feito de
volver a unha época onde o tempo
era mais lento. Onde a xente detifia
o reloxo para sentar e escribir cartas.
O mobil, as redes sociais, Internet...
€ un tsunami que arrasou todo un
modo de vivir, de mirar, de relacio-
narse.

Queda este libro, que nos fala da
paixdn polos libros e polas librarias, do amor pola lectura e
pola literatura. 84, Charing Cross Road, de Helene Hanff.

Manifesto

Revista Encrucillada

O pobo fai a fala, a fala fai o pobo

O dia 11 do pasado mes de outubro,
o Instituto Galego de Estatistica facia
publicos os resultados da enquisa
estrutural a fogares, levada a cabo
durante o ano 2023, sobre o cofece-

mento e uso do galego por parte da
cidadania de Galicia. Esta enquisa léva-
se a cabo cada cinco anos; a presente
corresponde ao periodo 2018-2023.

Os resultados foron absolutamente
negativos. Non se lle pode quitar ferro
aos datos, agarrandose ao suposto de
que sete de cada dez galegos se ma-
nifestasen capaces de comunicarse na
nosa lingua (outra cousa é que o fagan
ou non, claro) e relativizando os resul-
tados polo feito de que entre os anos
2018 e 2023 se asentasen en Galicia
115.000 inmigrantes. E tampouco re-
solve nada afirmar que en Galicia non
hai problemas coa lingua, pois temos
consolidado un modelo harmdnico
entre o galego e o castelan, como re-
petidamente se asegura desde medios
oficiais.

Calquera que sexa o indicador esco-
llido, os resultados sempre se volven
en contra do cofiecemento e uso do
galego en Galicia. Se for preciso subli-

fiar alguns aspectos importantes, des-
tacariamos os seguintes:

As persoas que saben pouco ou nada
de galego aumentan en todas as ida-
des; en cinco anos, as menores de 15
anos pasan do 23,90% ao 32,44%.

Sumando quen fala sempre galego
(24%) e quen fala galego mais que
castelan (21,5%), teriamos un 45,5%,
€O que por primeira vez este grupo de

O galego é a nosa
fala propia e nela
queremos seguir

nacendo, vivindo
e morrendo.

galegofalantes queda por debaixo de
quen fai o contrario.

No 2018, as persoas de 5 a 14 anos
que falaban galego eran un 26,12%; no
2023, son un 16,10%; hai vinte anos,
eran 0 40%. E neses vinte anos, 0s mo-
nolinglies en casteldn pasan do 34,17%

*Manifesto a prol
do galego en horas

de esperanza
debilitada

Conversa na paia. Lois Soane. 1976

ao 53,67%. Asi, temos falando galego

0 46,31% da xente maior de 65 anos,
pero sé o 6,68% de quen anda entre os
5 e 0s 14 anos.

Na familia, se no 2018 os pais que
lles falaban sempre en galego aos seus
fillos de 5 a 14 anos eran 0 27,88%, no
2023 s6 o fan 0 16,06%. No mesmo
periodo, os que lles falan sempre en
casteldn pasan do 36,98% ao 47%.

No ensino obrigatorio, en vinte anos
a conversa sé en castelan pasa do
61,52% ao 85,20%; e a conversa sO en
galego baixa do 24,22% ao 4,65%. As
clases danse maiormente en castelan
nun 29,49% e maiormente en galego
nun 13,89%.

E ainda é maior a diferenza no con-
sumo de informacion, na lectura de
libros, no manexo de audiovisuais...

A realidade, polo tanto, indicanos
gue as cousas non van ben, que as
politicas linglisticas adoptadas para a
conservacion e promocion do uso do
galego non estan sendo eficaces; ao
contrario, lévannos de cabeza cara a
unha diminucidn progresiva do uso da
nosa fala, que corre o serio risco de se
converter nunha lingua maioritaria-

mente algo cofecida, pero case nada
falada e case nada escrita.

A cuestidn bdasica é decidir que
significa para nos a nosa fala. Non é
un apéndice mais da nosa realidade,
do que poidamos prescindir sen que
nada serio aconteza —tal parece ser a
idea de quen hoxe nos rexe—, sendn
un ben cultural de primeirisima orde,
froito do pobo en interaccién secular
co seu contexto vital, e que, a sua vez,
nos constitle como pobo. Non é, nin
deberia ser, algo que entre no debate
clasista ou de partido, sendn un ben
comun que nos une e singulariza, que
todos debemos defender, usandoo con
absoluto cofiecemento e normalidade,
sen excluir para nada —ao contrario— o
manexo conveniente do castelan e
doutras linguas.

Ao non ser asi vista, a fala galega
esta en debilidade, en grande debilida-
de. E, se esta en debilidade, non valen
medidas que poderian funcionar para
un corpo cultural en forma. Non vale a
equidistancia entre galego e castelan
en Galicia, porque aqui, durante sécu-
los, se estivo violentando o galego no
mais intimo do pobo, inoculdandolle
o sentimento absurdo de que a nosa
fala, sabio elemento cultural identifi-
cador do pobo, era cousa de pobres
paifocos. Que o galego perda presenza

Castelao. Biblioteca de
Galicia Abanca, Santiago
de Compostela

entre nds débese, en boa medida, a
ese teimudo envelenamento da con-
ciencia popular, ao que se suman segu-
ramente razéns de tipo politico.

Compre tomar medidas eficaces
para reverter este deterioro; medidas
gue estan en boa parte nas mans do

E oportuno

chamar a atencién

a lgrexa galega no

referente ao uso

da lingua.

goberno galego, se tivese conciencia
de que a lingua é o que dicimos que
é. E urxente elaborar un novo Plan
Xeral de Normalizacidn Lingtiistica,
consensuado polos partidos politicos e
polas plataformas cidadds interesadas
na nosa fala. Este plan deberd incluir
medidas que tefian que ver, primeira-
mente, co ensino e coa oferta televisi-
va, sobre todo para a infancia; tamén
medidas para promover o san orgullo,
razoado, de ter unha lingua propia,
con incentivos que empuxen cara ao
uso do galego en calquera ambito.

Ademais, é imprescindible o convence-
mento idiomatico de quen nos gober-
na. Ante o tema da lingua nunca trans-
miten paixon en ninglin ambito social.
Poderiamos sospeitar que no seu dia

a dia o galego non existe. E quen non
ama, non pode transmitir paixén.

Con todo e iso, non é sé problema
do goberno galego. jCantas ganas de
que asi fose! Moitisima xente de Gali-
cia ten moi relativizada a importancia
do galego. Herdando o autoodio lin-
gliistico, sen recibir unha formacion e
informacién axeitadas sobre o signi-
ficado da lingua propia e facendo do
uso do galego un problema de politica
partidista, é moi dificil que unha per-
soa se sinta orgullosa falando galego.
“iSe todos nos entendemos en caste-
Ian!” Asi, canto mais avance o empo-
deramento do casteldn, mdis complexo
serd resolver o problema.

E non deixa de ser significativo que
tamén en Galicia sexa importante a
presenza de xente inmigrante latinoa-
mericana, que as veces se incomoda
ante a proposta de aprender galego.
Cémpre potenciar con tino e apoio esa
aprendizaxe para favorecer a sua inclu-
sién real.

Como quen escribe e ofrece este
manifesto é a Asociacidon Encrucillada,
que publica a revista Encrucillada,
como “revista galega de pensamento
cristian”, consideramos oportuno cha-
mar a atencién ao conxunto da Igrexa
galega no referente ao uso da nosa lin-
gua. A Igrexa, en xeral, sempre se man-
tivo 4 marxe da cuestién..., ainda que
persoas e grupos concretos de curas,
monxas e segrares, con alguns bispos
polo medio, fixesen da normalizacién
do galego un criterio de fidelidade ao
pobo e un servizo tamén evanxélico.

No Concilio Pastoral de Galicia, no
ano 1976, aprobdronse importantes
pautas para a normalizacion xeral da
lingua galega na practica eclesial. Un
ano antes, o bispo de Mondofiedo-Fe-
rrol, Miguel Anxo Arauxo Iglesias, es-
cribira a senlleira carta A fe cristid ante
a cuestion da lingua galega, razoando
o sentido do uso do galego na practica

L iSIMIA

Manifesto

O pobo fai a fala, a fala fai o pobo

Manifestacién a prol do galego. Fonte: Infolibre

eclesial e urxindo a stia normalizacion.
Déronse alglns pasos: publicouse a
Biblia en galego, e tamén os Lecciona-
rios e diversos Rituais dos Sacramen-
tos; pero, quitado nas Delegaciéns de
Catequese, non se elaborou ningin
proxecto de normalizacién que com-
prometese as cinco dioceses galegas.
Todo quedou na man de cada quen.

A lifia conservadora que se foi impo-
fiendo nos seminarios galegos fixo que
esta cuestion carecese de significado.
Seria importante realizar unha enqui-
sa seria que permitise ver ata onde o
galego esta excluido da Igrexa.

Ademais, no momento actual, coa
escaseza de clero, estase favorecendo
a presenza de curas sudamericanos,
que son incorporados 4 practica pasto-
ral sen a mais minima urxencia de co-
fecer e respectar, para ben integrarse,
a realidade social, cultural e linglistica
da nosa Terra. Quédanos a esperan-
za de que isto si se tome en serio no
Seminario Interdiocesano, formado
polas dioceses de Mondofiedo-Ferrol,
Santiago e Tui-Vigo. Para iso, existe
abundante e valioso material. E a figu-

ra dos novos bispos galegos é motivo
de esperanza.

Non queremos pechar este manifes-
to remexéndonos na desesperanza. A
normalizacion do galego atdpase con
serias dificultades entre a poboacién
galega. Pero tamén é certo que existe

Que o galego
perda presenza
débese ao
envelenamento
da conciencia
popular e razéns
de tipo politico

un numero importante de galegos e
galegas que levamos no corpo e na
alma o simple agarimo polo noso e a
vontade firme de o converter en algo
g0z0s0, diario e normal, asi coma o
pan de cada dia. Somos persoas ga-
legas, o galego é a nosa fala propia e

nela queremos seguir nacendo, vivin-
do e morrendo. E para que iso poida
ser posible publicamos este manifesto,
invitdndote a que, como individuo ou
como colectividade, te sumes aelea
gue o espalles ata onde poidas.

Santiago de Compostela, 11 de
novembro de 2024

Asociacién Encrucillada na festa de
San Martiiio de Tours

Asociacion Encrucillada

www.encrucillada.gal

Nota:

* Este manifesto da Asociacidn
Encrucillada nace a partir dos datos
publicados polo Instituto Galego de Es-
tatistica sobre o uso do galego e busca
ser unha contribucion 3 reflexion e ac-
cién en defensa do galego, convidando
a sua lectura, difusién e apoio, como
parte dun esforzo colectivo pola super-

vivencia e dignidade da nosa lingua.



Irimia en lila

De nenas a lendas. 15 historias de
emprendemento feminino

Carme Soto Varela

De nenas a -

—LENDAS —

- 15 historias de emprend=meanto femining -

Falar dun libro é sempre un acto de
ousadia porque convida a mergullarse
nun mar cheo de vida, inquedanzas e
sofios. E nesa invitacion dbrese para
a lectora ou o lector a posibilidade de
novos encontros, experiencias e sabe-
doria.

Hoxe quero compartir convosco un
libro que recolle 15 relatos de mulleres
que confiaron no seu presente para
facer posible un futuro cheo de espe-
ranza. Neles atopamos a memoria do
esforzo, do empoderamento e da dig-
nidade. As mulleres que os protagoni-
zan, espalladas en distintos lugares do
mundo, ofrécennos pequenos retallos
de existencia que tocan a terra do co-
tidn. Unha terra na que foron quen de
artellar proxectos de emprendemento
con lucidez e audacia, combinando a
intuicion e os dons persoais.

Son relatos breves e narrados coas
voces das nenas das suas protago-
nistas, pero as suas palabras remiten
a eses significados existenciais que
fan posible afrontar a vida con sen-
tido e que, como acertadamente se
enuncia no titulo do libro, fan que as
mulleres que xestaron estes relatos
se convertan en lendas. As suas vidas

regadlannos humanidade. Elas deron
novos nomes ao éxito, nados das suas
experiencias de superacion, resiliencia
e reconciliacion.

Xunto as suas historias atopamos a
creatividade doutras mulleres, que se
deixaron nutrir polos relatos das suas
compafieiras. Con humildade, puxeron
a sUa arte ao servizo das historias de
vida que escoitaron e ofrécennos non
s0 belas ilustracidns, sendn tamén
unha interpretacion visual do narrado
que nos axuda a ver mais alé do papel

e abrennos aos matices, aos sublifia-
dos, aos detalles.

Todo isto fai que o libro sexa coral,
feito con fios diversos pero cun mesmo
obxectivo: ofrecer testemuiias de mu-
lleres cuxas experiencias poidan inspi-
rar a outras. Mulleres emprendedoras
que fixeron que o imposible fose po-
sible, capaces de demostrar cos feitos
que a sororidade fortalece e coida.

Na ultima parte, o libro ofrécenos
preguntas e actividades que nos
axudan a reflexionar sobre os nosos
propios relatos existenciais, cos nosos
retos, dubidas e sofios, para seguir
facendo medrar esa xenealoxia de
mulleres emprendedoras que cambian
o mundo e o que esperamos del.

O libro nace da man da ONG Taller
de Solidariedade como parte da sua
campanfa “Enredadas no cambio”, coa
que quere promover o traballo digno
e a igualdade de xénero, impulsando
e visibilizando o emprendemento fe-
minino.

O libro o podedes descargar en gale-
go na sUa web: https://tallerdesolida-
ridad.org/descarga-libro-de-ninas-a-le-

yvendas-enredadas-en-el-cambio/

O Noso Taboleiro

FESTA DO LUME

! —
— IiRIMIA

—

Achégase a Candeloria e, desde Irimia,

convidamosvos a participar na tradicional
Festa do Lume, que este ano tera lugar

o SABADO 8 DE FEBREIRO. Y/
W p—
Lembrade: estades todas convidadas!
Reservade a data e permanecede
atentos 4 revista e a paxina web
\ para mais informacidn.

Boa Nova

Miguel Garcia Nogales

Nadal: O milagre cotian

No discurso apds a sua vitoria electoral, Donald Trump
afirmou: “Deus salvou a mifia vida por un motivo. E esa
razon era salvar o noso pais e restaurar a grandeza da
América. E agora imos cumprir esa mision”. A poucas
semanas da celebracién do Nadal, a proclamacién me-
sidnica de que un Deus ex machina interviu para frustrar
o intento de asasinato contra o proximo presidente dos
EUA, e de que o fixo para que poda levar a bon porto o
seu programa politico de grandeza e poder, é¢ un exemplo
palmario de incomprension do Deus encarnado en Xestus.

Existe toda unha tradicién de interpretar a Deus como
Poder. Parte dunha identificacion do divino co maxico, €
describe un Deus que se manifesta alterando as leis da
fisica e da bioloxia para que os seus fieis gafien batallas
ou esquiven a morte. E o Deus que coroa reis e caudi-
llos sen graza ningunha. A cerna do evanxeo, porén, é
unha impugnacién radical desta vision. Na travesia polo
deserto que o preparou para a sta vida publica, todas as
tentacions que enfronta Xesus tefien que ver co exercicio
do poder: “dareiche todo o poder e riqueza destes reinos,
porque todo isto me foi entregado e podo darllo a quen eu
quixer”. O goberno de Estados e de grandes empresas ¢
unha oferta do diabo, non de Deus.

O amor é negacion da
ansia que o ego ten
de medrar, por 1so é
dificil amar ben

“Cicatriz de Belén”, obra do grafiteiro Bansky

Poder e Amor son dous termos opostos, € a sta ten-
sion define a natureza humana. O poder axtidanos a ex-
pandirnos, a facer o mundo conforme 4 nosa vontade. O
amor limitanos, mévenos a facerlle sitio ao outro (que
pode ser unha persoa, un pais, a natureza, o mundo en-
teiro). O verdadeiro amor nunca é conquista, sempre é
acollida e servizo. E unha negacién da ansia que o ego
ten de medrar, por iso nos resulta tan dificil amar ben.
Para dominar non € necesaria axuda divina: s6 forza, e
deixarnos levar polos nosos peores instintos; o amor,
en cambio, é unha renuncia -bastante sobrenatural- a
impoifiernos. Simone Weil dicia que “o amor polo des-
graciado é un milagre mais digno de admiracion do que
camifiar sobre as augas, curar doentes e mesmo resucitar
un morto”. Grazas a Deus, este milagre acontece todos
os dias.

A historia de Xesus € o paradigma deste tipo e amor,
e por iso € interpretada como a mellor expresion do que
Deus é. Encarnouse na mais vulnerabel das criaturas, e
dedicou a vida a amar e devolver a dignidade a todo o
que € fraxil e humilde. O Nadal € a festa na que a nosa
cultura celebra que non estamos mais perto de Deus
canto madis poder atesouramos, sendn cantos mais colos
damos e mais mesas compartimos.

Falando da lingua
Agasalla lingua

Lidia e Valentina

Cando vos chegue a revista estare-
mos no tempo de pedir agasallos e
como agora xa se pide mais no Nadal
ca nos Reis, acordamos tratar o tema
antes para que logo ninguén diga que
diso non sabia ou que non se dera
conta.

Estando nun artigo de lingua, que
VOs parece que vos podemos reco-
mendar? Agasallos en galego, podere-
des pensar. E certo que nos gusta que
a xente compre desde camisolas -ou
calquera prenda- con lendas en galego,
ata alguins xogos de mesa que tamén
hai e ben xeitosos (por exemplo, os de
Brazolinda). O da lectura tamén esta
moi ben e poderiamos dar aqui unha
listaxe de novidades en galego para
diferentes idades, mais tampouco pro-
cede, porque xa hai abondo quen o fai.

Realmente, o que podemos agasallar
€ un pouquifio de reflexion intelixente
sobre a lingua aos nosos seres queri-
dos. Non vale de nada que agasalle-
mos o libro en galego, cando hai xente
gue se nega a ler na nosa lingua. lgual
pasa cos xogos de mesa, ou doutro
tipo onde a nosa lingua estea presen-
te. Falabamos ai atrds sobre os ultimos
datos de falantes de galego que nos
achegaba o Instituto Galego de Esta-
tistica. Houbo quen botou as mans a
cabeza, quen pensou que iso era un
alarmismo innecesario e tamén quen
se alegrou por irmos na lifia da extin-
cién. Mais como Irimia ten sentido se
é en galego, entendemos que vds non
estades nos dous ultimos grupos, se-
nén no primeiro, ou ben nos que non
botastes as mans 4 cabeza porque xa o
viades vir, que é no punto no que esta-
bamos nds.

Daquela, convidamosvos a que -se
sodes dos que mudades do galego a
casteldn para falar coa rapazada gale-
ga (sexa vosa ou non)- pensedes ben
no que estades a facer. Termos unha
lingua minoritaria non quere dicir que
tefiamos que deixar de tela. O islandés

é ainda mdis minoritaria porque islan-
deses hai bastantes menos ca galegos,
mais... deixan de falar a sda lingua por
iso? deixan de transmitirllela aos fillos
e fillas? Claro que non! Pois iso é o

que temos que facer aqui. Logo esta o
tema educativo e a sua lexislacién, o
pouco que fai o goberno para protexer
e relanzar a nosa lingua e mais o dis-
curso que se lanza desde o poder. Todo
a contra. Por iso queriamos pedirvos
que este Nadal agasalledes lingua ga-
lega. Falandoa. E facéndoo o mellor
posible, con Iéxico non interferido polo
castelan, colocando os pronomes no
seu sitio, lembrando as palabras que

son femininas ainda que en casteldn
sexan masculinas...

Daquela, ademais de morriiia, enxe-
bre, luscofusco ou orballo, termos
gue mesmo pode empregar quen fala
casteldn para amosar a sta cota de
galeguidade, deberiamos usar xeonllo,
nocello, billa, vasoira, beirarrda, co-
rredor, garfo ou culler e non as formas
en castelan que temos moi instaladas.
E mesmo empregarmos mais termos
como erguer, esquecer, lembrar ou
mol, mesmo cando se admitan os seus
sinénimos coincidentes co castelan.

Bo Nadal

